SPORTSKI SAVEZ USK-a                            
BIHAĆ


Na osnovu člana 20. Statuta Sportskog saveza USK-a, te člana 33. Zakona o sportu, Predsjedništvo Sportskog saveza na sjednici održanoj 07.02.2005.godine, donijelo je:

P  R  A  V  I  L  N  I  K

o usvajanju kriterija za raspodijelu sredstava namjenjenih iz

Budžeta Unsko-sanskog kantona za oblast sporta

I -   OSNOVNE ODREDBE

Član 1.


Pravilnikom o kriterijima za raspodjelu sredstava namjenjenih iz Budžeta Unsko-sanskog kantona za oblast sporta ( u daljem tekstu: Pravilnik ), utvrđuju se kriteriji za raspodijelu finansijskih sredstava, kojima će raspolagati Sportski savez USK-a.


To su sredstva namjenjena za ostvarivanje javnih potreba i interesa društva u sportu u smislu Zakona o sportu USK-a.


Ovim Pravilnikom se također reguliše postupak za raspodjelu ovih sredstava na pojedine korisnike i regulišu druga pitanja koja se odnose na njihovu raspodjelu.

Član 2.


Potrebe i interesi društva u oblasti sporta u smislu Zakona o sportu su:

1. Učešće na pripremi sportskih talenata i vrhunskih sportista za svjetska i evropska prvenstva, Mediteranske i Olimpijske igre;

2. Stručno – razvojni poslovi praćenja tjelasnih sposobnosti djece i omladine kao i građana;

3. Studentski i invalidski sport;

4. Sistemsko ostvarivanje aktivnosti djece i omladine u raznim oblicima sporta;

5. Obnova i izgradnja sportskih objekata od interesa za Kanton.

Član 3.


Finansijska sredstva koja se za namjenu iz predhodnog člana obezbjeđuju iz prihoda Budžeta Skupštine USK-a usmjerit će se na:

1. Sufinansiranje programa rada Sportskih saveza općina na području USK-a.

2. Sufinansiranje programa rada Strukovnih sportskih saveza registrovanih na području USK-a.

3. Sufinansiranje programa razvoja sportova invalida.

4. Izdvajanje namjenskih sredstava za sufinansiranje razvoja vrhunskog sporta u individualnim sportovima i sportskim igrama na olimpijskim, svjetskim, evropskim i državnim prvenstvima ( Fond za reprezentativni sport ).

5. Izdvajanje sredstava za Rezervni fond Saveza.

6. Finansiranje Stručne službe i organa Sportskog saveza USK-a.

7. Za razvoj školskog sporta i sportskih manifestacija od značaja za USK-a.

8. Sufinansiranje izgradnje i održavanja sportske infrastrukture.

Član 4.


Sredstva za namjenu iz člana 3. ovog Pravilnika raspodjeljuje nadležni organ 

(Predsjedništvo Sportskog saveza USK-a) donošenjem Finansijskog plana koji se donosi u skladu sa Zakonom i usmjerava na pojedine korisnike na osnovu odgovarajuče dokumentacije i akata, kao i na osnovu konkursa provedenog na način i postupak kako to utvrdi ovlašteni organ Skupštine saveza.


Korisnici sredstava su obavezni predhodno da dostave svoje programe rada i finansijske planove, kao i druga dokumenta koje bude zahtjevao nadležni organ Skupštine Sportskog saveza USK-a.

Član 5.


Ukupna sredstva utvrđena Finansijskim planom Saveza raspodijeljuju se u 12 jednakih rata osim sredstava za potrebe i namjene koje se odobravaju odlukama i konkursom.

Član 6.


Ukupni prihodi Saveza, utvrđeni Finansijskim planom raspodijeljuju se:

1. Sportski savezi općina ...............................................................  do 50 %

2. Školski sport i manifestacije .....................................................   do  8 %

3. Strukovni sportski savezi kantona ............................................   do   9 %

4. Savez za sport i rekreaciju invalida USK-a...............................   do   8 %

5. Rezervni fond................................. ...........................................   do   2 %

6. Rad organa i Stručne službe Saveza..........................................   do  12 %

7. Školovanje i edukacija stručnih kadrova...................................   do    3 %

8. Sportska infrastraktura ..............................................................   do    5 %

9. Vrhunski - reprezentativni sport ...............................................   do    3 %

II -  FINANSIRANJE DJELATNOSTI SPORTSKIH ORGANIZACIJA I  

       SPORTA NA PODRUČJU UNSKO-SANSKOG KANTONA

Član 7.


Finansiranje djelatnosti sportskih organizacija i sporta na području USK-a vršiće se u skladu sa utvrđenim procentima i namjenama naznačenim članom 6. ovog Pravilnika.

Član 8.


Način raspodijele i visina sredstava za svaku utvrđenu kategoriju nosilaca razvoja sporta vršiće se u skladu sa Zaonom o sportu i sa donošenjem opštih i posebnih kriterija raspodijele.

Član 9.


Da bi organizacija iz oblasti sporta mogla da konkuriše za finansijska sredstva Saveza ista mora da zadovolji slijedeće opće kriterije:

· da je zakonski osnovana i registrovana organizacija i da ima svoj vlastiti žiro račun;

· da je u zakonskom roku dostavila u pismenoj formi svoj godišnji program rada i finansijski plan stručnoj službi Saveza, kao i druge potrebne akte;

· da uredno i blagovremeno kancelariji Saveza dostavlja izvještaje o namjenskom utrošku sredstava i izvještaje o realizaciji dijela svog Programa rada koje sufinansira SS USK-a (šetomjesečni i godišnji izvještaj).

Ukoliko se utvrdi da neki od korisnika sredstava Saveza, nije na vrijeme ili utvrđenom roku dostavio tražene akte i dokumentaciju, Komisija i Predsjedništvo Saveza neće istog ni razmatrati niti uvrstiti u prijedlog finansiranja u tekućoj planskoj godini, odnosno vršiće rebalans Finansijskog plana.

Član 10.


U cilju poštivanja zakonitosti, cjelovitosti i zajedničkog planiranja i programiranja pojedinih područja sporta u USK-a i šire, te pravilne raspodijele finansijskih sredstava korisnicima, utvrđuju se i posebni kriterij za svaku kategoriju.

Član 11.

Sportski savezi općina

Sredstva namjenjena za djelatnost Sportskih saveza općina USK-a, utvrđena u članu 6. ovog Pravilnika, usmjerit će se na sufinansiranje Programa i projekata:

1. Planiranje i programiranje takmičarskog – razvojnog sporta mladih, po sportovima (sportski klubovi, sportska društva i udruženja).

2. Planiranje i programiranje školskog sporta mladih (Društvo pedagoga i škole).

3. Planiranje i programiranje aktivnosti u sportskoj rekreaciji – SPORT ZA SVE (klubovi i sportska društva).

4. Planiranje i organizovanje tradicionalnih masovnih sportskih takmičenja i manifestacija od općinskog i kantonalnog nivoa.

5. Planiranje i programiranje usavršavanja stručnih kadrova u sportu i sportskoj rekreaciji.

Član 12.


U skladu sa  predhodnim članom koji regulišu elemente opštih kriterija kojima će se rukovoditi Predsjedništvo SS USK-a u primjeni i izradi Finansijskog plana, utvrđuju se tri kategorije – grupe razvijenosti, organizovanosti i potreba Sportskog saveza općina u oblasti sporta, a to su:

· Prva kategorija-grupa ....... Razvijenost općine i Sportskog saveza, koji imaju više od  

                                                  30 registrovanih sportskih klubova, društava ili udruženja,  

                                                  registrovanih preko hiljadu sportista, zastupljenost u 

                                                  saveznim i međunarodnim rangovima takmičenja,premijer,        

                                                  prvoj i drugoj ligi, kantonalnim ligama, sezonskim 

                                                  takmičenjima, pojedinačnim takmičenjima na 

                                                  internacionalnom nivou, državnom nivou, entitetskom i 

                                                        kantonalnom nivou, školska takmičenja na nivou osnovnih 

                                                        i srednjih škola, zavisno od broja tradicionalnih masovnih 

                                                        sportskih manifestacija na općinskom i kantonalnom 

                                                        nivou, srednje i visoke standarde sportskih objekata 

                                                        (dvorane, stadione, sportsko-rekreacioni centri i sl.).

· Druga kategorija-grupa ..... Srednje razvijene općine i Sportski savezi, koji imaju 

                                                  osnovanih između 16 i 30 sportskih klubova, društava ili  

                                                  udruženja, registriranih između 500 i 999 aktivnih 

                                                  sportista, klubove i udruženja zastupljene na saveznim   

                                                  takmičenjima, premijer, prvoj i drugoj ligi, kantonalnim 

                                                  ligama, sezonskim takmičenjima, pojedinačnim 

                                                  takmičenjima na internacionalnom nivou, državnom nivou, 

                                                  entitetskom i kantonalnom nivou, školska takmičenja na 

                                                  nivou osnovnih i srednjih škola, zavisno od broja 

                                                  tradicionalnih masovnih sportskih manifestacija na 

                                                  općinskom i kantonalnom  nivou, srednje standarde 

                                                  sportskih objekata (otvoreni i zatvoreni, školske dvorane i               

                                                   sl.).

· Treća kategorija-grupa ...... Općine i Sportski savezi u razvoju, koji imaju osnovanih 

                                                  između 3 i 15 sportskih klubova, društava i udruženja, 

                                                  registrovanih između 100 i 499 aktivnih sportista,

                                                  zastupljenim na saveznim takmičenjima, premijer, prvoj i  

                                                  drugoj ligi, kantonalnim  

                                                  ligama, sezonskim takmičenjima, pojedinačnim                

                                                  takmičenjima na internacionalnom nivou, državnom nivou, 

                                                  entitetskom i kantonalnom nivou, školska takmičenja na 

                                                  nivou osnovnih i srednjih škola, zavisno od broja 

                                                  tradicionalnih masovnih sportskih manifestacija na 

                                                  općinskom i kantonalnom nivou, srednje i niže standarde 

                                                  sportskih objekata (igralište, tereni, školske dvorane i sl.).

Član 13.

Planirana sredstva utvrđena i preraspoređena članom 6. stav 1. ovog Pravilnika raspoređuju se u globalu na 3 dijela (Sportski savezi općina, prema utvrđenim kategorijama naznačenim u članu 12. ovog Pravilnika) u naznačenim rasponima procenta kako slijede:

1. Sportski savezi općina prve kategorije:
Ukupna sredstva za raspodijelu se izdvajaju u procentu od 15 do 25 % (za svaki Sportski savez općina koje pripadaju ovoj kategoriji) na ukupna planirana sredstva općinskih Saveza.

2. Sportski savezi općina druge kategorije:

Ukupna sredstva za ovu kategoriju se raspoređuju i izdvajaju u procentu od 10 do 15 % na ukupno planirana sredstva općinskih Saveza.

3. Sportski savezi treće kategorije:

Ukupna sredstva za ovu kategoriju se raspoređuju i izdvajaju u procentu do 10 % na ukupno planirana sredstva općinskih Saveza.

Svi Sportski savezi općina obavezni su izdvojiti najmanje 30 % sredstava za razvoj školskog sporta na svom prostoru.

Član 14.


Razvrstavanje Sportskih saveza općina prema utvrđenim kategorijama (općim i posebnim) vršiće Predsjedništvo SS USK-a, kako za pojedinu kategoriju raspodijele, tako i procenat, koji će se utvrditi za svaki Sportski savez i korisnika ponaosob.

Član 15.

Strukovni sportski savezi

Sredstva za djelatnost Strukovnih sportskih saveza USK-a utvrđena u članu 6. ovog Pravilnika usmjerit će se na sufinansiranje:

1. učešće za finansiranje troškova takmičenja klubova po sportovima za kategorije omladinaca, turnirska takmičenja za kategorije pionira i omladinaca (na nivou kantona, države i međunarodna).

2. učešće za finansiranje troškova Strukovnog saveza za pripreme reprazentativnih selekcija (reprezentacija kantona) za omladinski ili pionirski uzrast (kadeti).

Član 16.


U skladu sa predhodnim članom i utvrđenim općim kriterijima, sredstva za svaki Strukovni savez ponaosob, utvrđuje se prema slijedećim posebnim kriterijima:

1. Broj klubova članica Strukovnog saveza,

2. Organizovanost Saveza za vođenje Kantonalnih liga u svom sportu za sve kategorije sporta 

    (omladinci i pioniri),

3. Organizovanost rada organa Saveza (sudije, treneri, škole, seminari i sl.).

Član 17.

Savez za sport i rekreaciju invalida USK-a

Sredstva za djelatnost Saveza za sport i rekreaciju invalida USK-a usmjeriće se za sufinansiranje:

1. Aktivnosti SSRI općina USK-a – do 50 %,

2. Sufinansiranje troškova rada organa Saveza – do 5 %,

3. Sufinansiranje troškova organizovanja kantonalnih i državnih takmičenja, te potreba

    kantonalnih reprezentacija – do 40 %.

4. Za školovanje stručnih kadrova – do 5 %.

Član 18.

Fond za podsticanje vrhunskih sportskih rezultata i REPREZENTATIVNOG sporta


Ova sredstva se planiraju korisnicima kao stimulans i podsticaj za razvoj sportskih talenata (pojedinačno) ili ekipa na međunarodnim takmičenjima (Olimpijske igre, Svjetska prvenstva, Evropska prvenstva, svjetski i evropski kup, mediteranske igre i univerzijada), zatim za pripreme i organizovanje kantonalnih i drugih selekcija.

Rezervni fond
Član 19.


Namjenska sredstva utvrđena članom 6. ovog Pravilnika, tačka 5. raspoređivaće se putem Odluke Predsjedništva Saveza i na osnovu zahtjeva i potreba članica Saveza.

Član 20.


Namjenska sredstva utvrđena članom 6. ovog Pravilnika, u tački 7. i 8. raspoređivaće se putem javnog konkursa, na osnovu kriterija Saveza.


Kriterije i uslove za raspodijelu ovih sredstava vršiće posebna Komisija koju će imenovati Predsjedništvo Saveza i donositi konačnu Odluku.

III – PRELAZNE I ZAVRŠNE ODREDBE

Član 21.


Odluke o prioritetima usmjeravanja finansijskih sredstava korisnicima, u skladu s Finansijskim planom Sportskog saveza USK-a, donosi Predsjedništvo na osnovu programa korisnika sredstava ili provedenog konkursa kao i hitnosti potreba za sredstvima.

Član 22.


Sa korisnicima sredstava Predsjedništvo Saveza zaključuje Ugovor, kojima se naročito preciziraju prava i obaveze ugovorača.

Član 23.


Ovaj Pravilnik stupa na snagu danom usvajanja, a dostaviće se svim Općinskim i Strukovnim savezima, korisnicima sredstava Sportskog saveza USK-a, te Vladi USK-a na saglasnost.

Broj: 20/05

Datum:07.02.2005.godine

                                                                            Predsjednik Sportskog saveza USK-a

                                                                       Džemil Šalak
